
Toshkent Xalqaro Vestminster universitetida davra suhbati
bo‘lib o‘tdi

2018  yil  30  yanvar  kuni  Toshkent  Xalqaro  Vestminster  universiteti  "O'zbekiston  Respublikasining
investitsion jozibadorligini oshirish" mavzusida davra suhbati bo‘lib o‘tdi. Tadbir O'zbekiston Respublikasi
Prezidenti  huzuridagi  Strategik va mintaqalararo tadqiqotlar  institute (SMTI)  bilan hamkorlikda tashkil
etildi. Unda universitet bitiruvchilarining professor-o'qituvchilari, magistrantlari va talabalari, shuningdek,
SMTI xodimlari ishtirok etdilar.

Davra suhbatida O'zbekiston hukumati  tomonidan xorijiy  investitsiyalar  va texnologiyalarni  jalb  qilish
bo'yicha yangi g'oyalarni ishlab chiqish va muhokama qilish orqali milliy iqtisodiyotning jadal rivojlanishini
ta'minlashga qaratilgan sa'y-harakatlarni qo'llab-quvvatlashga alohida e'tibor qaratildi.

Xususan, tadbirda quyidagi dolzarb masalalar muhokama qilindi:

Mamlakatda xorijiy kapitalni  jalb qilish va uni  saqlab qolish uchun eng samarali  mexanizmlarni1.
qo'llash bo'yicha xalqaro tajriba.
O'zbekiston Respublikasida investitsiyalar oqimini cheklovchi asosiy muammolar va omillar.2.
O'zbekiston iqtisodiyotining ustuvor tarmoqlarini  potentsial  investorlarni  jalb qilish,  jalb qilingan3.
moliyaviy resurslardan foydalanish usullarini aniqlash.
Chet  el  investorlari  uchun  mamlakatning  jozibadorligini  oshirish  maqsadida  soliq  tizimini4.
takomillashtirish yo'llari.

"Faol tadbirkorlarni qo'llab-quvvatlash, innovatsion g'oyalar va texnologiyalar yili" Davlat dasturi doirasida
O'zbekiston  Respublikasining  beshta  ustuvor  yo'nalishlarini  rivojlantirish  strategiyasining  ikkinchi
bosqichini  amalga  oshirishning  amaliy  jihatlarini  ko'rib  chiqishga  alohida  e'tibor  qaratildi.

Tashkil  etilgan davra suhbati O'zbekistonning yetakchi ilmiy tadqiqot markazlari  va oliy o'quv yurtlari
o'rtasidagi aloqalarni mustahkamlashga yordam beradi. Mamlakatning ichki va tashqi siyosatini amalga
oshirish  bo'yicha  axborot  va  tahlil  qilish  uchun  istiqbolli  yosh  mutaxassislarni  o'qitish  sohasidagi
hamkorlikni yo'lga qo'yish imkonini beradi.


